
Jesus Kristus; i aive fal čacin, mutto čacin ja varain; ja vuoiŋ læ, gutte duođašt, dastgo vuoiŋ læ duotvuotta.

7 Dastgo golmas si læk, guđek almest duođaštek: ačče, sadne ja bassevuoiŋ; ja dak golmas læk oft.

8 Ja golmas si læk, guđek ædnamest duođaštek: vuoiŋ, ja čacce ja varra; ja dak golmas oft læk.

9 Jos olbmui duođaštusa mi vuosstaivalddep, de Ibmel duođaštus stuorrab læ; dastgo dat læ Ibmel duođaštus, maid duođaštam læ barnestes.

10 Gutte Ibmel barne ala ossko, dam duođaštusa sistes adna; gutte Ibmel i osko, gielesen su læ dakkam, go dam duođaštusa ala i son læk osskom, maid Ibmel barnestes duođaštam læ.

11 Ja dat de læ duođaštussa, atte Ibmel aǥalaš ællem migjidi addam læ; ja dat ællem su barne sist læ.

12 Gæst bardne læ, sust ællem læ; gæst Ibmel bardne i læk, sust ællem i læk.

13 Dam digjidi čallam læm, di, guđek Ibmel barne nama ala osskobættet, vai di diettebættet, dist aǥalaš ællem læ, ja vai Ibmel barne nama ala di osskobættet.

14 Ja dat de læ dat roakkadlaš dorvvo, maid mi sunji adnep, atte, jos mi maidegen rokkadallap su dato mield, de son gulla min.

15 Ja jos mi diettep, atte son min gulla, maid rokkadallap, de mi diettep, atte mi oaǯǯop, maid sust rokkadallam læp.

